
'KORRIKA 12'. Astebete baino ez da falta euskararen aldeko lasterketari hasiera emateko 

Hizkuntz aniztasunaren alde Korrikan 
parte hartzera deitu du Kontseiluak 
Hizkuntza babesteko eta sustatzeko eskubidea aldarrikatu du Xabier Mendigurenek 

Luis Karlos Garcia I GASTEIZ 

Astebete baino ez da falta Gas
teizen Korrika 12ri hasiera eman 
dakion, eta, atzo, lasterketa 
abiatuko den tokitik metro gu
txi batzutara, ekimenean parte 
hartzeko deialdi-prentsaurre
koa eskaini zuen Euskararen 
Gizarte Erakundeen Kontseilu
ko idazkari nagusi Xabier Men
digurenek, Korrikaren ardura
dun Xabier U galderekin batera. 

Mendigurenek «bakoitzaren 
konpromisoari» dei eginez es
katu zien herritarrei parte har
tzeko, bai datorren astean hasi
ko den lasterketan aritzeko, eta 
baita «egunerokotasunean eus
kara hedatzeko» ere. 

Korrika 12ren festa egingo 
den testuingurua kezkatzekoa 
dela erantsi zuen. Kontseiluko 
buruaren ustez, azken bolada 
honetan «ia kolore bakarreko 
mundua indarra hartzen» ari 
da. Mendigurenek, ordea, 
«onartezintzat» hartu zuen XXI. 
mendean milaka hizkuntza de
sagertzeko bidean direnean 
egoera hori «naturaltasun 
osoz» hartzea. 

Hizkuntzek islatzen duten 
«ondarea salbatzeko» deia 
Mendigurenek «aniztasunaren 
aldeko aldarrikapena» egin 
zuen, eta, ildo horretan, hizkun
tzek islatzen duten «ondarea 
salbatzeko» dei berezia ere. 
«Euskaldunok badugu eskubi
dea, euskara babesteko ez ezik, 
sustatzeko ere», erantsi zuen. 

-

Xabier Ugalde Korrikako arduraduna, Xabier Mendiguren Kontseiluko idazkari nagusia eta Larraitz 
Mendizabal Kontseiluko komunikazio arduraduna, atzoko agerraldian. 

Kontseiluko eledunak «aniz
tasuna etorkizuneko ildoa dela 
ahaztea» leporatu zien euskara
ri «interes politikoen arabera» 
eraso egiten diotenei. 

Xabier Ugaldek, antzeko bi
detik, lasterketak «ahalik eta 
jende gehien» aritzea eta «pen
tsamendu askotariko partaide
tza» lortzea helburu dituela ai
patu zuen, leloak berak dioenari 
jarraiki (Mundu bat euskarara 
bildu). 

Korrikak «elkarrekiko erres
petua» zeinu nagusietako bat 
duela gaineratu zuen. 

ALDARRIKAPENA 

«Ofizialtasuna, lurralde osoan» 
Korrikaren arduradun Xabier Ugaldek atzoko agerraldia profi
tatu zuen hizkuntz «eskubideak aldarrikatzeko». Ildo horre
tan, eskubideek, benetan gauzatuko badira, «arau eta berme
ak» behar dituztela zehaztu zuen, eta, beraz, «euskararen ofi
zialtasuna» eskatu zuen «euskararen lurralde osoan». 
Ugalderen arabera, «hizkuntza eskubideak bermatzeak kultu
ra aniztasunaren aldeko lan egitea» esan nahi du gaur egungo 
egoeran. Ugaldek euskararen aldeko lasterketaren garrantzia 
nabarmendu eta «Europan parekorik ez duen ekitaldia» dela 
esan zuen, «jende gehien mugiarazten duena» delako. 

2001 eko martxoaren 22a 

INFORMATIKA 

Alta Vista 
bilatzaileak 
euskaraz 
eskainiko ditu 
bere zerbitzuak 

Erredakzioa I DONOSTIA 

Alta Vista, munduko 
Interneteko bilatzaile 
indartsuenetakoak euska
raz eskainiko dizkie zerbi
tzuak euskaldunei aurre
rantzean. Hemendik 
aurrera euskaldunak eus
karaz egin ahal izango 
ditu bilaketak, es-eu. alta
vista. earn helbidera joan
da. Bestela, Espainiako 
Alta Vistaren helbidera 
deituta, euskarazko bila
tzailea erabiltzeko auke
ra izango da. 

Herenegun aurkeztu 
zuten Bilbon euskarazko 
bilatzaile berria. Alta Vis
tako arduradunek azaldu 
zutenez, ekimen horrek 
erakusten du bilatzaileak 
eskaini nahi dizkiela era
biltzaileei «bilaketa zerbi
tzurik garatuenak». 

Alta Vistak gaztelaniaz 
inork baino informazio 
gehien eskaintzen du -10 
milioi web orri inguru-, 
eta horiek emango ditu 
orain euskaraz, katalanez 
eta galegoz. 

Euskaldunei euskaraz 
bilatzeko aukera ematea 
da helburua, aurkezpene
an adierazi zutenez. J ean 
Luc Benjamin Frantzia, 
Espainia eta Portugalgo 
Alta Vistako zuzendari 
nagusiak azaldu zuenez, 
konpainiaren konpromi
soa adierazten du inter
nauta euskaldunekin. 

Alta Vistak egunero 50 
milioi bilaketa inguru egi
ten ditu. 

HEZKUNTZA. Datorren asteko ostiralean izango dira informatikari euskaldunen III. jardunaldiak Donostiako Miramar jauregian 

I. Petxarroman I DONOSTIA 

Informatikaren irakaskuntza eta 
informatika irakaskuntzan gaia 
hartuta, Informatikari Euskal
dunen III. Bilkura egingo dute 
datorren astean, ostiralean, 
Donostiako Miramar jauregian. 
Jardunaldiak bi helburu izango 
ditu, Ana Arruarte Udako Eus
kal Unibertsitateko (UEU) In
formatika saileko kideak atzoko 
aurkezpenean azaldu zuenez: 
informatikaren irakaskuntzak 
ziklo ezberdinetan dituen plan
teamendu eta arazoak azter
tzea, batetik; eta informatika 
eta teknologia berriek irakas
kuntzan dagoeneko duten eta 
etorkizunean izango duten ze-

Informatika irakaskuntzan 
gaiari buruzko jardunaldiak 
antolatu ditu UEUk 
reginaren ikuspegi ahalik eta 
zabalena eskaintzea, bestetik. 

Hala ere, aurreko bi ekitaldie
tan bezala, informatikan euska
raz jarduteak dituen bestelako 
arazo eta gorabeherek ere izan
go dute lekua j ardunaldiko min
tzagaien artean. 

Arruarterekin batera izan zi
ren atzoko aurkezpenean Xa
bier Isasi UEUko zuzendaria eta 
Xabier Artola Informatika saile
ko kidea. 

Azken honek esplikatu zue-

nez, azken bi topaketetara ira
kaskuntza alorrean diharduten 
pertsona asko joan izan da. 
Gaiak pizten duen interesak eta 
egunerokotasunak bultzatu 
ditu aurten jardunaldietako gai
tzat hartzera. 

Egunean zehar hitzaldiak, ko
munikazioak, mahai inguruak 
eta software erakusketa bat 
izango dira. Erakusketan euska
raz azken aldian produzitutako 
hainbat programa erakutsiko 
dira. 

Topaketak Donostiako Mira
mar Jauregian izango dira. Par
te hartzeko matrikula merkea
goa da bihar baino lehen egiten 
bada: 5.000 pezeta (200 libera) 
UEUko kide ez direnentzat, eta 
2.500 pezeta (100 libera) kide 
direnentzat. Aldiz, egun horre
tatik aurrera egiten bada, 7.000 
pezeta (280 libera) eta 3.000 pe
zeta (120 libera) balioko du. 175 
pertsonentzako toki mugatua 
dago. 

Aurreko bi jardunaldietan 
jende ugarik hartu zuen parte. 
1996an egin zen lehen bilkuran 
130 lagunek parte hartu zuten; 
1998an, berriz, 150ek. Aurten, 
bilkuraren «arrakasta» errepi
katuko dela uste dute. 

I ad i i:! i,;\11;. 
Martxoaren 30ean, ostiralez, egingo dituzte 
jardunaldiak Donostian. Besteak beste, 
honako ekitaldiak izango dituzte. 

9:45: Zenbait galdera informatika-heziketari 
buruz, lantegiko ikuspegitik. Rene Harluxet. 
10:30: Lau komunikazio aurkeztuko dituzte 
lau irakaslek. 
12:30: Teknologia berriak: euskal eskola 
sistemaren erronka. Nekane Agirre. 
13: 15: Teknologia berrien gazi-gezak 
ertainetan. Elhuyarreko informatika irakasle 
mintegia. 
16:00: Beste lau komunikazio aurkeztuko 
dituzte .. 
17:30: Irakaskuntza telematikoa. Internet 
bidezko irakaskuntza mahai ingurua. Pilar 
Diez, Josune Gereka eta Inaki Goirizelaia. 


